ԱՄՓՈՓԱԹԵՐԹ
Հայաստանի Հանրապետության կառավարության 2006 թվականի հունվարի 19-ի թիվ 60-Ն որոշման մեջ փոփոխություններ կատարելու մասին ՀՀ կառավարության որոշման նախագծի
	1. [bookmark: _Hlk167188033]ՀՀ տարածքային կառավարման և ենթակառուցվածքների նախարարություն
	27.08.2024թ.

	
	ԳՍ/25.1/27590-2024

	Առաջարկություններ և դիտողություններ չունի
	Ընդունվել է ի գիտություն


	2. ՀՀ առողջապահության նախարարություն
	28․08․2024թ․

	
	ԱԱ/02.2/25371-2024

	Առաջարկություններ և դիտողություններ չունի
	Ընդունվել է ի գիտություն

	[bookmark: _Hlk164173982]3. ՀՀ պաշտպանության նախարարություն
	29․08․2024թ

	
	ՊՆ/510/9468-2024

	Առաջարկություններ և դիտողություններ չունի
	Ընդունվել է ի գիտություն

	4. ՀՀ արդարադատության նախարարություն
	29․08․2024թ

	
	//34192-2024

	Արդարադատության նախարարությունն ուսումնասիրել է քննարկման ներկայացված նախագծերի փաթեթը, որի վերաբերյալ առկա են հետևյալ առաջարկությունները և դիտարկումները.
1.	Հայաստանի Հանրապետության կառավարության 2006 թվականի հունվարի 19-ի N 60-Ն որոշման մեջ փոփոխություններ կատարելու մասին Կառավարության որոշման նախագծի (այսուհետ՝ Նախագիծ) 1-ին կետում լիարժեք նշված չէ Հայաստանի Հանրապետության կառավարության 2006 թվականի հունվարի 19-ի N 60-Ն որոշման (այսուհետ՝ Որոշում) վերնագիրը, ուստի առաջարկում ենք վերանայել այն՝ համապատասխանեցնելով Որոշման դրույթներին:
	Ընդունվել է 

	2.	Նախագծի 1-ին կետի 2-րդ ենթակետի բ պարբերության համաձայն՝ Որոշմամբ հաստատված հավելվածի 4-րդ կետը նոր խմբագրությամբ է շարադրվում՝ այդպիսով սահմանելով հնարավորություն, որ գյուղատնտեսական տեխնիկայի հաշվառման համար օրենքով սահմանված փաստաթղթերը իրավասու ստորաբաժանման համապատասխան մարմնի աշխատակցին բացի սեփականատիրոջից կարողանա ներկայացնել նաև վերջինիս ներկայացուցիչը: Վերոնշյալ փոփոխության համատեքստում հստակեցված չէ, թե քննարկվող հարաբերությունների շրջանակում ներկայացուցչի կողմից պատշաճ լիազորված լինելը ինչ փաստաթղթով է հավաստվելու (հասարակ գրավոր ձևով տրված, թե նոտարական կարգով վավերացրած լիազորագրով), ինչը կարող է ստեղծել խնդրահարույց իրավիճակ, հետևաբար՝ առաջարկում ենք պարզաբանել այս հարցը՝ նշելով ներկայացուցչությունը հավաստող անհրաժեշտ պահանջների մասին:
	Չի ընդունվել 
«Նորմատիվ իրավական ակտերի մասին» օրենքի 15-րդ հոդվածի 1-ին մասի համաձայն՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ, իսկ «Վարչարարության հիմունքների և վարչական վարույթի մասին» օրենքի 23-րդ հոդվածի դրույթներով սահմանված է ներկայացուցչությունը վարչական վարույթում։ Հաշվի առնելով վերոգրյալը գտնում ենք, որ «կամ նրա ներկայացուցիչը» ձևակերպումը լրացուցիչ պարզաբանման կարիք չունի։

	3.	Նախագծի 1-ին կետի 2-րդ ենթակետի պարբերությունների համարակալումն անհրաժեշտ է վերանայել և համապատասխանեցնել Նորմատիվ իրավական ակտերի մասին օրենքի (այսուհետ՝ Օրենք) 14-րդ հոդվածի 5-րդ մասի պահանջներին: Նույն դիտարկումը վերաբերում է նաև Հայաստանի Հանրապետության կառավարության 2011 թվականի մարտի 24-ի N 307-Ն որոշման մեջ փոփոխություններ կատարելու մասին Կառավարության որոշման նախագծի 1-ին կետի 1-ին ենթակետի պարբերությունների համարակալմանը:
	Ընդունվել է

	4.	Նախագծի 3-րդ կետում  որոշման  ուժի մեջ մտնելու ժամկետ է սահմանված 2024 թվականի սեպտեմբերի 1-ը: Այս առումով գտնում ենք, որ նման ժամկետի սահմանումը խնդրահարույց է՝ նկատի ունենալով Օրենքի 23-րդ հոդվածի կարգավորումները, որոնց համաձայն` նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից: Հետևապես՝ առաջարկում ենք վերանայել սույն ժամկետը: Նույն դիտարկումը վերաբերում է նաև նախագծերի փաթեթում ներառված բոլոր որոշումների ուժի մեջ մտնելու ժամկետներին:
	Ընդունվել է

	5. ՀՀ Էկոնոմիկայի նախարարություն
	29․08․2024թ․

	
	01/17206-2024

	Հայաստանի Հանրապետության կառավարության 2006 թվականի հունվարի 19-ի N 60-Ն որոշման մեջ փոփոխություններ կատարելու մասին ՀՀ կառավարության որոշման նախագծի (սույն կետում այսուհետ՝ Նախագիծ) վերաբերյալ առաջարկվում է՝
1․	Նախագծի նախաբանում «օրենքի» բառից առաջ հանել «Հայաստանի Հանրապետության» բառերը։ Առաջարկը բխում է «Նորմատիվ իրավական ակտերի մասին» օրենքի 17-րդ և 18-րդ հոդվածներով սահմանված կարգավորումներից․
	Ընդունվել է

	2․ Նախագծի 1-ին կետում «հաստատելու» բառից հետո լրացնել «, հաշվառված գյուղատնտեսական տեխնիկայի վերաբերյալ տեղեկատվություն տրամադրելու» բառերը՝ հիմք ընդունելով փոփոխվող նորմատիվ իրավական ակտի վերնագիրը․
	Ընդունվել է

	3․	Նախագծի 1-ին կետի 2-րդ ենթակետի պարբերությունների համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթին, որի համաձայն՝ պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով․
	Ընդունվել է

	4․	Նախագծի 1-ին կետի 2-րդ ենթակետի «բ» պարբերությունը լրամշակման կարիք ունի՝ նախատեսելով ոչ թե նոր խմբագրությամբ շարադրելու, այլ՝ նախատեսված բառերը նոր բառերով փոխարինելու վերաբերյալ դրույթ․
	Չի ընդունվել 
«Նորմատիվ իրավական ակտերի մասին» օրենքի 34-րդ հոդվածի 4-րդ կետի համաձայն՝ եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ: Հաշվի արնելով վերոգրյալը՝ նախատեսված բառերը նոր բառերով փոխարինելը գտնում ենք ոչ նպատակահրամար։

	5․	Նախագծի 1-ին կետի 2-րդ ենթակետի «բ» պարբերությունով նոր խմբագրությամբ շարադրվող 4-րդ կետից հանել «համապատասխան մարմնի» բառերը՝ հաշվի առնելով նույն ենթակետի «ա» պարբերությունով նախատեսված փոփոխությունը։ Առաջարկը բխում է «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթից, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ․
	Չի ընդունվել 
Նախագծի 1-ին կետի 2-րդ ենթակետի «ա» պարբերոիթյամբ նախատեսված փոփոխության համաձայն՝ «ա․ 3-րդ կետի «Հայաստանի Հանրապետության կառավարությանն առընթեր Հայաստանի Հանրապետության ոստիկանության «Ճանապարհային ոստիկանություն» ծառայության»  (այսուհետ` ճանապարհային ոստիկանություն)» բառերը փոխարինել «Հայաստանի Հանրապետության ներքին գործերի նախարարության հաշվառման-քննական ծառայությունների մատուցման, թույլտվությունների և լիցենզավորման վարչության իրավասու ստորաբաժանման (այսուհետ` իրավասու ստորաբաժանում)» բառերով.»։ Հաշվի առնելով «(այսուհետ` իրավասու ստորաբաժանում)» ձևակերպումը, պարզ է դառնում, որ խոսքը բերաբերում է  Հայաստանի Հանրապետության ներքին գործերի նախարարության հաշվառման-քննական ծառայությունների մատուցման, թույլտվությունների և լիցենզավորման վարչության իրավասու ստորաբաժանմանը։

	6․	Նախագծի 1-ին կետի 2-րդ ենթակետի «բ» պարբերությունով նոր խմբագրությամբ շարադրվող 4-րդ կետում և «դ» պարբերությունում «աշխատակից» բառի փոխարեն կիրառել «աշխատող» բառը՝ հիմք ընդունելով Հայաստանի Հանրապետության աշխատանքային օրենսգիրքը։
	Ընդունվել է

	7․ ՀՀ արդարադատության նախարարություն
	04.09.2024թ.

	1. Հայաստանի Հանրապետության կառավարության 2006 թվականի հունվարի 19-ի N 60 Ն որոշման նախաբանում որպես որոշման ընդունման համար լիազորող նորմ հղում է կատարած «Գյուղատնտեսական տեխնիկայի շահագործման մասին» Հայաստանի Հանրապետության օրենքի 4-րդ հոդվածին, որը, սակայն, սույն որոշման ընդունման համար լիազորող նորմեր չի պարունակում:
Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է հաստատել գյուղատնտեսական տեխնիկայի պետական հաշվառման կարգը։
	Ընդունվել է ի գիտություն
Ներկայումս նախագծով նախատեսվում են իրավակարգավորումներ սահմանել հաշվառման–քննական ծառայությունների մատուցման հետ կապված լիազորությունները 
Ներքին գործերի նախարարության կողմից իրականացնելու ուղղությամբ։ Ինչ վերաբերում է որոշման լիազորող նորմին, ապա դրան անրադարձ կկատարվի օրենսդրական փոփոխության տեսքով։

	2. Նախագծի 1-ին կետի 2-րդ ենթակետի «բ» պարբերության համաձայն նախատեսվում է 4-րդ կետը շարադրել նոր խմբագրությամբ, մինչդեռ նշված խմբագրությունը ամբողջությամբ չի ներկայացվել, ուստի 4-րդ կետը անհրաժեշտ է ներկայացնել նոր խմբագրութամբ՝ նշելով նաև համապատասխան փաստաթղթերը։  

	Ընդունվել է

	3. Նախագծի 1-ին կետի 2-րդ ենթակետի «դ» պարբերությունում ««ծառայող» բառը» բառերից հետո անհրաժեշտ է լրացնել «իր հոլովաձևերով» բառերը՝ ինկորպորացիայի արդյունքում խնդիրներից խուսափելու նպատակով։ 
Սույն դիտարկումը վերաբերում է նախագծի ամբողջ փաթեթի համանման կարգավորումներին։  
	Ընդունվել է

